
Skýrsla stjórnar 

Inngangur 

Tryggja ehf. er einkahlutafélag sem stofnað var í desember.1995. Félagið er 

vátryggingamiðlun og tjónauppgjörsfélag. Félagið starfar samkvæmt lögum um 

einkahlutafélög nr. 138/1994 og fer eftir lögum um dreifingu vátryggingasamninga nr. 

62/2019. 

Árið 2021 

Árið 2021 litaðist mikið af Covid-19 þó gekk rekstur félagsins vel og er umfram væntingar 

stjórnar.  

Félagið fékk gullmerki FKA jafnvægisvogar, Framúrskarandi hjá Creditinfo og viðurkenningu 

fyrir góðan rekstur frá Keldunni og Viðskiptablaðinu. 

Sóttvarnaraðgerðir stjórnvalda tóku sinn toll hjá starfsmönnum enda erfitt að gera plön við 

slíkar aðstæður þar sem stjórnvöld voru með mikin ófyrirsjáanleika í vörn gegn veirunni. 

Árið var sem betur fer ekki allt litað af Covid-19 en félagið hélt nokkra móralslega í 

mannheimum starfsmannafögnuði eins og október fest og jólahlaðborð sem heppnuðust 

með eindæmum vel enda fóru allir í hraðpróf á undan. 

Covid heimsótti nokkra starfsmenn heim en ekki hafði það mikil áhrif á daglegan rekstur. 

Snemma á árinu var ákveðið að fara í samfélagsverkefni og réð félagið inn söluráðgjafa í 

átaksvinnu en allar ráðningar voru af lista vinnumálastofnunar (vmst), aðal markmið ráðninga 

var að veita góðu fólki stökkpall aftur inní atvinnulífið, það verkefni heppnaðist vel og í góðu 

samstarfi við vmst gátu 10 manns fengið fulla atvinnu tímabundið þannig að ungt fólk var 

ekki fast í viðjum atvinnuleysis heima hjá sér. 

Af 10 manns sem við réðum starfa enn nokkrir hjá okkur meðan aðrir hurfu til nýrra starfa. 

Kostnaður Tryggja við verkefnið nam um 7 milljónum króna.  

Við kynntum inn nýja nálgun á vinnustaðinn “Tryggja hybrid” á árinu 2020 sem fólst í því að 

kynna vörur og þjónustu félagsins á fjarfundum og rafrænar lausnir til undirritunar og 

samskipta voru innleiddar þessi vinna sannaði gildi sitt á árinu en ráðgjafar á 

einstaklingssviði fóru í svo til engar heimsóknir til viðskiptavina sem lækkar kolefnisspor 

félagsins verulega.   

Tekjuaukningin hafði góð áhrif á rekstur og efnahag félagsins en stjórn hafði gert ráð fyrir að 

greiða upp skuldir árinu og vinna í að hækka eiginfjárhlutfall félagsins til að geta tekist á við 

fjárfestingar sem voru í farvatninu.  

Tryggja hafði frá því á vordögum stefnt að því að kaupa Consello ehf en það félag var okkar 

helsti samkeppnisaðili á fyrirtækjamarkaði, í desember kláruðust svo samningar við eigendur 

Consello um að Tryggja tæki við félaginu og starfsmenn myndu halda áfram störfum sínum 

fyrir fyrirtækið.   

Þessi kaup færa Tryggja verulegan styrk á komandi ári en Consello mun áfram starfa við 

óháða ráðgjöf á vátryggingamarkaði fyrir fyrirtæki, sveitafélög og stofnanir. 

Tækifærin á komandi ári 

Tækifærin fyrir 2022 munu verða fjölmörg fyrir Tryggja en félagið er með marga spennandi 

kosti í farvatninu, Leiguvernd opnaði aftur fyrir umsóknir sem höfðu legið niðri frá því 2020,  

Fyrirtæki og stofnanir munu vilja skoða ýmsar vátryggingar tengdar farsóttum, netglæpum og 

stjórnendaábyrgðum en breytt heimsmynd mun reyna verulega á þolrif margra fyrirtækja og 

stofnanna. 

Tryggja hefur nú þegar tryggt sér markaði til þess að takast á við þær áskoranir, ráðningar 

lykilstarfsmanna á árinu munu skila sér í öflugri vöruþróun og með öflugri markaðssetningu  

eykst samkeppnishæfni félagsins hér heima og erlendis.   

Þegar fjölskyldur og fyrirtæki munu ná vopnum sínum aftur mun verða mikil þörf fyrir 

persónutryggingar og lífeyristryggingar sem munu verða keyptar í meiri mæli en áður.  

Viðskiptavinir munu líklega vilja nýta sér aðveldara aðgengi að kaupum vátrygginga með 

snjalltækni lausnum, Tryggja hefur sett sér það markmið á árinu að bæta verulega í þá sókn 

að snjall væða alla feral sem hægt er þannig að viðskiptavinir geti með einföldum hætti 

fengið þarfir sínar greindar og hraða þjónustu beint í gegnum snjalltæki sitt. 

Tölvukerfi Tryggja sem er heimasmíðaður kóði í eigu Tryggja hlaut þróunarstyrk Rannís á 

árinu, en fyrir liggur að nokkrir aðilar erlendis eru að skoða að taka kerfið í innleiðingu hjá 

sér.    

Rekstraráhættur 

Þær rekstrarlegu áhættur sem steðja að félaginu eru flestar ef ekki allar tengdar samkeppni 

um vörur og mannauð. 

Tryggja starfar ekki með neinu innlendu skaðatryggingafélagi á einstaklingsmarkaði.  

Tryggja starfar með TM á fyrirtækjasviði og er með samningssamband við þá vegna útgáfu á 

Leiguvernd. 

Ljóst er að TM gegnir veigamiklu hlutverki í tekjuöflun félagsins sem ein stoð okkar en 

samstarf við TM skilar um 12% af tekjum félagsins.  

Tryggja er með vátryggingar sínar hjá TM, þær eru yfirfarnar árlega og vernd staðfest með 

tilliti til áhættuvilja og efnahags. 

Starfsábyrgðartrygging félagsins er að fjárhæð 1.933.409,- eða lögbundið lágmark og er 

vátryggt af HDI. 

Stjórnarháttayfirlýsing 2020 

Tryggja starfar á vátryggingamarkaði og er alhliða vátryggingamiðlun með starfsemi á 

Íslandi, innan Evrópu og starfar undir þjónustusamningum á sviði skaða- og líftrygginga. 

Starfsemi Tryggja er fjölbreytt og þjónustan yfirgripsmikil en félagið býður tryggingavernd á 

öllum sviðum til um 250 fyrirtækja og um 6500 einstaklinga hér á landi. Í árslok 2021 

störfuðu 25 starfsmenn hjá Tryggja í 15 stöðugildum.  

Fylgni við leiðbeiningar um stjórnarhætti 

https://arsskyrsla.sjova.is/media/6567/stjornarhattayfirlysing-2019.pdf

Félagið fylgir reglum um stjórnarhætti sem fjallað er um í lögum um ársreikninga, lögum um 

einkahlutafélög. Stjórn félagsins endurnýjaði síðast starfsreglur sínar þann 21. janúar 2020 

og eru þær aðgengilegar á tryggja.is. Innleiðing hluta 6. leiðbeininga um stjórnarhætti 

Viðskiptaráðs Íslands, Nasdaq Iceland hf. og Samtaka atvinnulífsins útgefnum í febrúar 2021 

voru í innleiðingu í stjórn og framkvæmdastjórn á árinu 2021. 

 

 
Innra og ytra eftirlit  

Tryggja lýtur eftirliti Fjármálaeftirlits Seðlabanka Íslands (FME).  

Stjórnkerfi og skipulag félagsins eru skráð í handbók þess og á heimasíðu félagsins. 

Leiðbeiningar fyrir starfsfólk félagsins miða að því að hver og einn beri ábyrgð á gæðum 

vinnu sinnar, þjónustu félagsins og upplýsingaöryggi. Innra eftirlit er innbyggt í verklagsreglur 

félagsins og eru innri úttektir og áhættugreiningar framkvæmdar reglulega af fjármálastjóra 

og kerfisstjóra félagsins. 

Félagið leggur áherslu á skýra verkaskiptingu og ábyrgð.  

Uppbygging Tryggja á eigin starfsemi er í samræmi við varnarlínur félagsins og væntingar til 

innra eftirlits. Félagið er með í smíðum yfirlit um innra eftirlit sem mun gefa góðar upplýsingar 

um umfang eftirlits á öllum innri eftirlitsþáttum og mun gera kleift að sannreyna niðurstöður. 

Regluleg skýrslugjöf er varðar afkomu einstakra sviða starfseminnar er mikilvægur þáttur 

innra eftirlits. Mánaðarlegar skýrslur um rekstrarlega afkomu, ársfjórðungslegar skýrslur, 

árlegt eigið áhættu- og rekstrarhæfismat og aðrar reglulegar úttektir miða að því að tryggja 

gagnsæi í starfseminni og auðvelda félaginu að uppgötva og leiðrétta hugsanlegar skekkjur, 

fylgjast með frávikum og sveiflum í starfseminni og gefa svigrúm til að bregðast við ef 

áhættuþættir eða breytingar í rekstrarumhverfi gefa tilefni til. Framkvæmdastjórn fundar að 

jafnaði mánaðarlega með regluverði, persónuverndarfulltrúa og einstakir millistjórnendur 

eiga að lágmarki árlegan fund með þessum sama aðila. 

Starfssvið regluvörslu og áhættustýringar teljast til lykilstarfssviða innan félagsins þó því sé 

útvistað. 

Hlutverk og framtíðarsýn 

Á árinu 2021 var áfram unnið að settum markmiðum um stöðu félagsins til framtíðar. Þau 

byggja á stefnu sem mörkuð var árið 2017 og byggir hún á skilgreindu hlutverki og 

framtíðarsýn sem starfsfólk hefur að leiðarljósi í starfi sínu.  

Hlutverk Tryggja er að starfa ábyrgt í sátt við samfélagið og umhverfið. 

Framtíðarsýn Tryggja er að veita þjónustu til allra með þarfir nútíma fólks í nútíma umhverfi. 

Einkunarorð okkar eru í öllum ákvörðunum stjórnar og starfsfólks og leggja grunninn að þeirri 

framtíð sem við viljum: 

• Þjónusta 

• Traust 

• Trúnaður  

 
Reglur, stefnur og samfélagsleg ábyrgð 
 
Það eru nokkur ár síðan að við fórum að vinna að samfélagsábyrgð í okkar starfi. Við lögðum af 
stað með það að leiðarljósi að góð viðskipti væru aðeins gerð í góðri sátt við hagaðila.  
Við settum okkur það markmið að gera hlutina betur en áður fyrir viðskiptavininn, samfélagið og 
umhverfið. Vátryggingar og viðhorf til þeirra hafa breyst í gengnum tíðina og við erum stolt af því 
að eiga þar hlut að máli.  
Tryggja hefur minnkað kolefnisspor félagsins verulega með því að útgáfa vátrygginga, reikninga 
og móttaka bókhaldsgagna er nú að megninu til í stafrænu umhverfi sem og breytingin yfir í 
hybrid söluver sem minnkaði verulega öll ferðalög og akstur félagsins.  
Við erum spennt fyrir komandi tímum og hlökkum til að halda áfram okkar vinnu í sátt og samlyndi 
við umhverfið. 
 
Gildin okkar Þjónusta, Traust og Trúnaður henta nútímanum og eru höfð að leiðarljósi inní 
framtíðina.  
Allt sem við gerum, er gert af ábyrgð gagnvart fyrirtækinu, starfsmönnum, markaðnum, 
umhverfinu og samfélaginu í heild, við hvert þessarra spora höfum við sett okkur krefjandi 
markmið ætluð til árangurs.  
Tryggja er hluti af SVÞ, SA, Stjórnvísi, Viðskiptaráði Íslands og kvenkyns stjórnendur okkar eru 
hluti af FKA. 
Árið 2022 mun Tryggja klára jafnlaunaviðurkenningu, halda áfram stuðningi sínum við góð 
málefni eins og Krabbameinsfélag Íslands og Björgunarsveitirnar.  
 
Tryggja vinnur eftir siðareglum sem byggja á gildum fyrirtækisins og gilda þær fyrir alla 
starfsmenn og þá sem koma fram undir merkjum félagsins. 
 
 

Stjórn og framkvæmdastjórn 

Stjórn er skv. samþykktum félagsins skipuð þremur aðalmönnum. 

Aðalmenn í stjórn Tryggja eru:  

Baldvin Samúelsson, stjórnarformaður 

Sigrún Sigurjónsdóttir meðstjórnandi   

Fjármálastjóri er Svavar Hjaltested og er ritari stjórnar 

Smári Ríkarðsson er framkvæmdastjóri. 

Stjórn Tryggja fundaði 6 sinnum á árinu 2020 og voru stjórnarfundir fullmannaðir.  

 
Baldvin Samúelsson 

Baldvin Samúelsson, stjórnarformaður, Baldvin heldur á 44% af hlutafé og hefur setið í stjórn 

Tryggja frá 2013.  

Baldvin sér um fjárfestingar, þróun, tekjusvið og erlend samskipti fyrir hönd félagsins. 

 

 
 
Smári Ríkarðsson 

Smári Ríkarðsson Smári heldur á 44% af hlutafé og hefur starfað sem framkvæmdastjóri 

Tryggja síðan 1995. 

Smári sinnir þróun, tjónahluta og kerfisvæðingu félagsins. 

Sigrún Sigurjónsdóttir 

Sigrún sigurjónsdóttir, meðstjórnandi, Sigrún er óháð félaginu og á ekki hlutafé í Tryggja né 

dótturfélögum, hefur setið í stjórn Tryggja frá september 2021.  

 

 

 
 
Svavar Hjaltested 

Svavar hefur starfað sem fjármálastjóri og ritari í stjórn Tryggja frá 2021. 

 
 
Ásta Óskarsdóttir 

Ásta starfar sem aðalbókari en hún hóf störf á árinu 2020  

Þorbjörn Geir Ólafsson 

Þorbjörn hefur starfað sem viðskiptastjóri fyrirtækja hjá Tryggja síðan 2019. 

 

Sigurður Bjarni Hafþórsson 

Sigurður hefur starfað sem viðskiptastjóri og vörustjóri hjá Tryggja síðan 2020. 

 

 

 

Berglind Magnúsdóttir 

Berglind hefur starfað sem viðskiptastjóri Leiguverndar hjá Tryggja síðan júní 2021. 

Magnea Ólafs  

Magnea starfar sem forstöðumaður tjóna, Magnea er lögfræðingur og hóf störf á árinu 2019.  

 

 
 
Endurskoðunarnefnd  
 

Endurskoðunarnefnd starfar eftir starfsreglum á grundvelli IX. kafla A. í lögum um 

ársreikninga nr. 3/2006. 108. gr. kveður á um skyldu eininga tengdum almannahagsmunum 

að starfrækja endurskoðunarnefnd. Endurskoðunarnefnd Tryggja er skipuð tveimur 

nefndarmönnum sem kosnir verða af stjórn félagsins. Hlutverk nefndarinnar verður einkum 

að hafa eftirlit með vinnuferli við gerð reikningsskila, áhættustýringu og virkni innra eftirlits. 

Stjórn Tryggja mun skipa formann og einn nefndarmann á árinu 2021. Meirihluti 

nefndarmanna eru óháðir Tryggja. 

Endurskoðunarnefnd fundar að lágmarki ársfjórðungslega og oftar ef þurfa þykir. 

Stjórn mun skipar nýja nefndarmenn eins fljótt og auðið er þó eigi síðar en mánuði eftir 

aðalfund.  

 
 
 
 
Starfskjaranefnd  
 

Starfskjaranefnd markar starfskjarastefnu sem miðar að því að félagið sé ávallt 

samkeppnishæft og geti ráðið til sín framúrskarandi starfsfólk. Starfskjarastefnan nær yfir 

helstu atriði í starfs- og launakjörum forstjóra, stjórnenda og starfsmanna félagsins og skal 

fylgja mannréttindastefnu félagsins ásamt því að taka afstöðu til áhrifa launa á áhættutöku 

og -stýringu félagsins í samráði við endurskoðunarnefnd. Starfskjarastefnu skal endurskoða 

árlega og skal greiða atkvæði um hana á hverjum aðalfundi. Starfskjaranefnd er skipuð 

öllum stjórnarmönnum og heldur nefndin tvo fundi á ári. 

Fjárfestingar og þróunarnefnd 

Starfsemi fjárfestingar og þróunar fer með úrskurðarvald yfir þeim nýfjárfestingum sem 

félagið tekur þátt í. Nefndin skal skipað fimm aðilum í það minnsta skal einn nefndarmaður 

vera óháður félaginu. Nefndin skal hittast í það minnsta ársfjórðungslega og meta 

fjárfestingar félagsins, ný tækifæri sem og eldri fjárfestingar. 

Atkvæðisréttur í ráðinu er jafn milli nefdarmanna niðurstöðu kosninga skal kynna á 

hluthafafundi til ákvörðunar. 

Formaður skal hafa rétt til að fá óháða skoðun ytri fagaðila til kynningar og nýrrar kosningar 

hjá hluthöfum Tryggja fari fjárfesting yfir 25% af bókfærðu eiginfjár félagsins. 

Í nefndinni sitja Baldvin Samúelsson formaður, Smári Ríkarðsson, Guðmundur Hjaltason og 

Sigrún Sigurjónsdóttir og Svavar Hjaltested.    

 
Stjórnendur 
Skipurit félagsins 

Starfsemi félagsins er skipt upp í þrjú meginsvið, þ.e. fjármál og þróun, sölu, ráðgjöf og 

tjónaumsýsla. Áhættustýring og gæðamál, persónuvernd, regluvarsla, fjárfestingar, hagdeild, 

mannauður, stefnumótun og viðskiptaþróun og trygginga- og tölfræðigreining heyra beint 

undir framkvæmdastjórn.  

 
Niðurlag 

Stjórnarháttayfirlýsing þessi hefur verið sett saman af stjórn Tryggja eftir bestu vitund. Henni 

er ætlað að veita greinargóðar upplýsingar um stjórnarhætti félagsins til viðskiptavina, 

hluthafa, eftirlitsaðila og annarra hlutaðeigandi. 

Stjórn Tryggja mun klára að innleiða í sínum störfum á árinu 2022 starfsreglur sem byggðar 

eru á sjöttu útgáfu leiðbeininga um stjórnarhætti fyrirtækja sem gefin var út af Viðskiptaráði 

Íslands, Samtökum atvinnulífsins og Nasdaq OMX á Íslandi.  

 

Staðfest af stjórn Tryggja ehf. 

 


